CAMIÑO de FISTERRA

O camiño dos peregrinos

do Apóstolo Santiago

non remataba en Compostela,

ía máis alá,

cara os confíns da Terra,

guiado polo marabilloso

compás das estrelas.

Miles de romeiros fixéronno

calcando cos seus pasos

unha das rotas máxicas

máis fascinantes de Occidente.

ITINERARIO
 A saida da cidade de Compostela  en dirección Oeste resulta levadeira e variada ata o lugar de Augapesada onde comeza a costa do Mar de Ovellas cunha pendente media do 11% durante escasos 2,5 km.
 Superada esta dificultade non quedarán subidas de tal durenza en todo o percorrido.

 Dende a fermosa e pétrea Pontemaceira que atravesa o Río Tambre, comeza a suave e continua ascensión ata a portela natural que nos introduce na amesetada bisbarra do Xallas. E o momento de aumentar a velocidade media e completar así a metade da quilometraxe do camiño cara o fin do mundo antigo. O monte Aro con 482 m. constitue o punto máis alto do itinerario e fai romper a media que pronto poderemos recuperar ata cruzar o río Xallas en Ponteolveira.
  De novo, máis adiante, toca subir e baixar ata o alto de Hospital onde o camiño divídese. O da dereita segue cara Muxía e o Santuario de Nosa Señora da Barca e o da esquerda cara a nosa meta: Fisterra.  

 Polos cumios entre toxos e carqueixas rodamos enlazando as ermidas de As Neves e San Pedro.

Desde aquí un vertixinoso descenso lévanos ata Cee e o primeiro encontro co mar. Nesta baixada é preciso  mirar máis aló da nosa trazada para contemplar o final do camiño que por ptrimeira vez no percorrido fai a súa aparición.

 A partires de Corcubión e tras forte e curto ascenso sobre asfalto, o camiño xoga as agachadas coa estrada comarcal pero sempre coa constante presencia do mar ante os nosos ollos.

 Antes de entrar na vila de Fisterra atravesaremos a doce Praia de Langosteira polo paseo maritimo que nos libera do omnipresente asfalto.
 Tras un breve percorrido urbano enfiamos a continua ascensión ata o Faro de Fisterra durante 2,5 km que nos sirven para dilucidar cales son os ciclistas máis fortes da ruta. Entre estratexías e ataques chegamos a punta do Promontorium Nerium coa satisfacción de completar este enigmático itinerario desde Compostela.

SUCEDEU NO CAMIÑO ...
 Despois das sete ocasións nas que o club ciclista BTT Ultreia completou o trazado do Camiño de Fisterra son moitos os lugares que lembran o paso dos amigos ciclistas.

  No primeiro tramo do camiño, ainda a menos dunha légoa da partida, nunha ocasión os temporais deixaron cortado o paso os ciclistas por mor dos troncos de árbores atravesados na vía. O día da marcha cara Fisterra, o camiño estaba franco !!! Foi grazas a intervención de Oscar coa súa motoserra.

 Cando o Camiño ainda  non estaba sinalizado polos fitos de pedra e antes do paso de Alto do Vento, xa perdéramos a algún ciclista dos que formaba parte do grupo !!!! Sabedes de quen estou a falar? Seguro que acertades se cabilades un pouco. Ese ano tubo o grande mérito de chegar a Fisterra sobre unha bicicleta híbrida.
 Na primeira edición na que o Camiño de Fisterra foi incluida no calendario de Marchas da Federación Galega e polo tanto aberta a ciclistas doutros clubs lembro con agrado o suculento avituallamento servido con destreza por Varela detrás da barra do campo de fútbol de A Pena. Aquel día máis que inspector parecía un auténtico “metre”.

Criticamos o catedrático Jesús Simal por “esquencer” os repostos pertinentes cando sae en bicicleta agardando a caridade dos colegas de pedalada pero...Hai quen lle gana!!!! Nunha das edicións federadas un dos participantes ía acompañado polo seu mecánico dunha tenda de bicis.

Cando o primeiro picou una roda   antes da baixada a Vilaserio o segundo reparoulla sen que o seu cliente desmontase da máquina. Tan so soltou catro improperios contra o sistema “tubeless”.

 Despoís de atravesar o río de Hospital coas bicis de man en man e os ciclistas de pedra en 
pedra (antes non existía a fermosa ponte actual) Avelino sufriu una caída que lle proporcionou serias feridas nun brazo. Cando ainda non se erguera de todo un dos ciclistas invitados a marcha en vez de preocuparse polo seu estado pediulle que lle cedera a súa bicicleta por ter problemas mecánicos coa propia!!!! 
 No ano 1997 acompañábanos na marcha o mozo alemán,  alcumado por nos como “Ulrich”, montando  sobre a súa admirada bici de carbono. Despois de pasar a ermida de San Pedro decidiu reparar a súa roda. Contabilizamos doce picadas !!!! O seu comentario  a situación foi o mellor:  __”Esto me pasa por confiar no producto alemán....”
 No 2004, estando a preparar a marcha federada, rompeu a miña Kona Kilauea pola punteira traseira cando circulábamos polo paseo da Praia Langosteira. Sempre pensei que buscou ela o mellor lugar para pasar a mellor vida. Creo que quería que a deixase quedar afundida no Atlántico frente o faro de Fisterra lembrando o que adoitan a facer os peregrinos que chegan a este mítico lugar e, seguindo a costume, queiman alguna das súas prendas ou calzado como sinal de renovación personal propiciada polo camiño das estrelas.
 No ano en que o día seguinte de chegar a Fisterra continuamos camiño cara Muxía, o tramo entre as ermidas estaba con moita pedra solta. Nas duchas do albergue de Fisterra debido o rozamento sufrido  alguén mostraba  un vistoso cuiño de mandril !!!. Compre decir que algún outro lle recomendara poñer calzóns por debaixo do “culotte”. Grazas a súa fortaleza e os restos da milagreira pomada de Pilar o día seguinte completou a quilometraxe ata Muxía.
  BO CAMIÑO, ULTREIA ¡!!!

